
Аннотация:  Андижон вилояти туманлари фермер хўжаликлари шароитида 

ғўзанинг асосий зараркунандаси ғўза тунлами ва кузги тунлам  пайдо бўлиш 

муддатларини ва ғўзани ривожланиш фазаларини фойдали хароратларини 

комьпютердаги Microsoft EXCEL дастурида ҳисоблаб прогноз ишлари олиб борилди, 

ҳамда биологик кураш муддатлари белгилаб берилди. 

Калит сўзлар: ғўза, ғўза тунлами, кузги тунлам, зараркунанда, Microsoft EXCEL 

дастури, фойдали ҳарорат йиғиндиси, прогноз. 

Анотация: В комьпютерном программе Microsoft EXCEL было рассчитано и 

проведена работа по прогнозированию определения эффективних температур 

фазы развития хлопчатника, определения появления основных вредителей 

хлопчатника хлопковой и озимой совок, а также назначени сроки биологической 

борьби фермерских хозяйствах в регионах Андижанской области. 

Ключевые слова: хлопок, хлопковая совка, озимая совка, вредитель, 

программа Microsoft EXCEL, сумма эффективных температур, прогноз. 

Abstract: In the computer program of Microsoft EXCEL was designed and carried out the work on 

the prediction determination of the effective temperature phases of development of the cotton plant, 

determining the appearance of the main pest of cotton bollworm and autumn bollworm, as well as the 

appointed term biological control Farmers in the region Andijan province. 

Key words: cotton, cotton bollworm, autumn bollworm, pest, program Microsoft EXCEL, sum of 

effective temperatures, forecast. 

 

Ўзбекистон Республикасида  пахта етиштириш қишлоқ хўжалиги 

махсулотлари ичида салмоқли ўринларда туради. Республикамизнинг барча 

вилоятларида деярли ҳамма фермер хўжаликларида етиштириладиган пахтадан 

мўл ва сифатли  ҳосил олиш фермерлар олдидаги энг муҳим масалалардан бири 

ҳисобланади. Ғўзада турли зараркунандалар ҳаёт кечириб, унинг ҳосилдорлиги 

ва сифатига жиддий зарар келтиради. Ғўзани зарарланишининг олдини олиш 

учун эса зараркунандаларга ўз вақтида  кураш олиб бориш муҳим аҳамият касб 

этади. Ғўза майдонларини зараркунандалардан ҳимоя қилишда энг мақбул 

ҳимоя тадбирларини ўз вақтида қўллаш пахта ҳосилини сақлаб қолинишига – 

мўл ва сифатли ҳосил олинишиги имкон беради 

Мураккаб об-ҳаво шароитига қарамасдан, фермер ва деҳқонларимизнинг 

фидокорона меҳнати ва омилкорлиги туфайли ўтган 2015 йили мўл ҳосил 

етиштирилди – 7 миллион 500 минг тоннадан зиёд ғалла, 3 миллион 350 минг 

тоннадан ортиқ пахта хирмони барпо этилди. 

Таъкидлаш керакки, бундай мўл ҳосил асосан қишлоқ хўжалигида ишлаб 

чиқаришни жадаллаштириш, селекция ишларини яхшилаш, ғўза ва бошоқли дон 

экинларининг районлаштирилган навларини жорий қилиш, замонавий 

агротехнологияларни ўзлаштириш эвазига таъминланди [1]. 

Тажрибалар 2020-2023 Андижон вилоятидаги Андижон, Улуғнор ва 

Қўрғонтепа туманлари фермер хўжаликларидаги ғўза майдонларида кузатиш 

ишлари олиб борилди. Тадқиқотлар “Ғўзанинг холати ва асосий 

зараркунандалари (ғўза тунлами ва кузги тунлам)  билан зарарланиш 

даражасини назорат қилиш, прогнозлаштириш ҳамда бошқаришга қаратилган 

бўлиб, ғўза майдонига чигит экилган кундан бошлаб фенологик кузатув ишлари 

олиб борилди ва қайд қилинди. 

Ҳозирги кунда ҳар соҳада бўлганидек аграр соҳада ҳам ахборот 

технологияларидан кенг фойдаланилмоқда. Айниқса биз олиб бораётган 

тадқиқотларимизда комьпютер технологияларидан фойдаланиш бир қанча 

қулайликлар яратиб берди. 

Тадқиқот ишимизнинг асосий мақсади, ғўзанинг хозирги кундаги энг 

хавфли зараркунандаларидан бири бўлган ғўза тунлами (кўсак курти) ва кузги 

тунлами (илдиз қурти) нинг  пайдо бўлиш муддатларини прогноз йўли билан 

аниқлаб унга қарши биологик кураш чорасини қўллаш муддатини белгилаб 

беришдан иборат бўлди. Паҳта ҳосилдорлигини оширишда ўз вақтида 

ўтказилган агротехник тадбирларнинг аҳамияти каттадир. Шунинг учун 

агротехник тадбирларни ҳам ўз вақтида ва керакли муддатларда олиб борилди. 

Чунки ўз вақтида ўтказилмаган агротехник тадбирлар зараркунандалар 

ривожланиши ва оммавий кўпайиб, тарқалиши учун қулайликлар яратиб 

бериши ва ҳосилдорликни камайиб, ҳамда ҳосил сифатини бузилишига олиб 

келади. 

Ғўза тунлами (Heliothis armigera ). Ер курасининг барча қисмларида 

мўътадил ва субтропик минтақаларда кенг тарқалган. Ғўза тунламинг капалаги 

йирик, қанот ёзганда 35-40 мм келади, танасининг узунлиги 12-20 мм.га боради. 

Капалаги жинсий етук ҳолда пайдо бўлмайди, шу боисдан асал берувчи 

ўсимликларнинг нектари билан қўшимча озиқланишга муҳтож бўлади. Апрел –

май ойларида, тупроқ ҳарорати 160С дан ошганда капалаклар учиб чиқа 

бошлайди ва учиш 30 кундан кўпроққа чўзилади. 

Кузги тунлам (Agrotis segetum Schiff.), илдиз қурти - тунламлар туркумига 

мансуб зараркунанда капалак. Кузги экинлар, ғўза, қанд лавлаги, кунгабоқар, 

маккажўхори ва б. (150 турдаги ўсимликлар) майсаларини зарарлайдиган 

хавфли зараркунанда. Қанотлари ёйилганда 34-45 мм. олдинги қанотлари оч-

қўнғирдан қорамтир тусгача. Тухуми сутсимон оқ; 2-3 кун ўтгач, уларда қизғиш 

доирачалар пайдо бўлади, қуртлари чиқишидан олдин эса тухуми қораяди. 

Қуртлари тупроқнинг 10-25 см чуқурлигида қишлайди. Йилига 3-4авлод беради. 

Қишлаб қолган авлод капалақлари самарали ҳарорат йиғиндиси 550°С бўлганда 

(ғумбагининг ривожланиши учун ҳарорат 10°С дан кам бўлмаслиги керак) учиб 

чиқади. Ҳар бир урғочи капалак 300 -600 тадан кўпи билан 2000 тагача тухум 

қўйиши мумкин. 

Кузутишларимиз давомида Андижон вилоятидаги “Узгидромет”нинг 

Андижон филиали билан боғланган ҳолда Адижон вилоятининг турли 

туманлари бўйича кундалик ўртача ҳароратларни аниқлаб қайд қилиб борилди 

ва компютердаги Microsoft Excel дастуридаги маҳсус жадвалга киритиб борилди. 

Бу жадвалда ғўзанинг ҳолати ва зараркунанданинг ҳолати бўйича махсус  

формула ёрдамида ғўзанинг ва ғўза тунлами ва кузги тунламнинг ривожланиш 

фазалари  бўйича фойдали ҳароратлар йиғиндиси ҳисоблаб борилди (расм-1). Бу 

жадвалда ўртача куп йиллик ҳарорат, ҳақиқий ҳарорат, ғўзанинг ҳолати бўйича 

фойдали ҳароратлари йиғиндиси, ғўза тунламининг  фойдали ҳароратлари 

йиғиндиси акс эттирилган. Жадвалдаги формулаларнинг асосий таркиби 

қуйидагилардан иборат: 

1) Ғўза тунламининг ўртача кўп йилликка нисбатан фойдали 

ҳароратлари йиғиндиси. 

2) Ҳақиқий ҳароратга нисбатан ғўза тунламининг фойдали 

ҳароратлари йиғиндиси. 

3) Ғўзанинг ҳақиқий ҳароратга нисбатан фойдали ҳароратлари 

йиғиндиси. 

Ғўза тунламининг ривожланиши фойдали ҳароратлари йиғиндиси 

тупроқнинг 10 см чуқурлигидаги ҳарорат мунтазам 160 С га етгандан бошлаб 

ҳисобланди. 

Ғўзанинг ривожланиши фойдали ҳароратлари чигит экилган кундан 

бошлаб ҳисоблаб борилди. 

Фойдали ҳароратлар йиғиндисига асосан ғўзанинг ва зараркунанданинг 

қайси ривожланиш фазасида турганини билиб олинади. 

Тажриба майдонидан олинган маълумотларни компютердаги маълумотлар 

билан мос келиш келмаслигини солиштириб борилди. 

Комьпютерда ҳисоблаб борилган ФХЙ адабиётларда келтирилган ғўзанинг 

ривожланиш фазаларидаги фойдали ҳароратлари йиғиндиси асосида ва ғўза 

тунламининг ривожланиш фазаларининг фойдали ҳароратлари йиғиндисига 

асосланиб ҳисоблаб аниқланади, ҳамда солиштирилиб борилди. 

 

1-расм: Ғўза, ғўза тунлами  ва кузги тунлам ривожланиш муддатларини 

аниқлаш жадвали 

Комьпютерда ҳисоблаб борилган ФХЙ адабиётларда келтирилган ғўзанинг 

ривожланиш фазаларидаги фойдали ҳароратлари йиғиндиси асосида ва ғўза 

тунламининг ривожланиш фазаларининг фойдали ҳароратлари йиғиндисига 

асосланиб ҳисоблаб аниқланади, ҳамда солиштирилиб борилди. 

